Na poziv predsjednika Jose Manuela Barrosa, u Brusselsu se sastalo dvadeset vjerskih predstavnika- Kršćana,Židova, Muslimana i Budista. Sastanku je ko-predsjedavao Jerzy Buzek  (predsjednik Evropskog parlamenta) i Herman Van Rompuy (predsjednik Concila Evrope) sastanku s vjerskim vođama iz UK, Njemačke, Švedske, Mađarske, Francuske, Belgije, Austrije, Italije, Rumunjske, Grčke, Cipra, Poljske, Nizozemske,  Rusije i Bosne i Hercegovine.

Diskutirali su kako naći najbolji put za prava i slobode i kako graditi partnerstvo za demokraciju te podijeliti prosperitet između Evrope i njenih susjeda.

Izrazili su svoju spremnost da surađuju s evropskim institucijama kako bi promovirali demokraciju, ljudska prava i osnovne slobode, za koje su rekli  da su "osnove u stvaranju pluralističkog i demokratskog društva"..

Naša zadaća i ambicije su da promoviramo demokraciju, pluralizam, zakonska pravila, ljudska prava i socijalnu pravdu ne samo u Evropi, nego i kod naših susjeda. Uvjeren sam da se to ne može postići bez aktivnog doprinosa religijskih zajednica. 
„Današnja diskusija potvrđuje zajedničku spremnost za promociju demokratskih prava i sloboda, uključujući pravo na religiju i vjerovanje" rekao je Barroso na konferenciji za štampu.

Na sastanku su židovski i muslimanski lideri iz nekoliko evropskih zemalja prezentirali zajedničku deklaraciju (predsjedništvu tri glavne EU Institucije) u kojoj su izrazili zabrinutost za "povećane manifestacije Islamofobije i Anti-Semitizma u zemljama širom Evrope".

Netolerantnost (Bigotrija) za  svakog Židova ili Muslimana je napad na sve Muslimane i sve Židove. Mi smo jedinstveni u našem vjerovanju u dignitet svih ljudi i molimo Evropljane da zaustave svaku grupu koja izražava rasističke ili ksenofobične ideologije i to mnogo ranije nego što je ta grupa u mogućnosti da zadobije legitimnost ili „vlast" - kaže se u deklaraciji.

Mi nikada ne smijemo dozvoliti da Anti-Semitizam, Islamofobija, ksenofobija ili rasizam postanu respektabilne u današnjoj Evropi. Zbog toga mi pozivamo sve političke lidere da ne surađuju s tim grupama u njihovoj retorici.

Religiozni lideri su također kazali: «Mi se zajedno sjećamo strahote koja se dogodila u tim zemljama u 40-tim  godinama i koja je bila praćena masovnim ubijanjem, jedinstvenim u povijesti, i  koja je rezultirala istrebljenjem trećine svjetskog Židovstva u Holokaustu. Taj atrocit, i drugi kao što je masovno ubijanje muslimanskih civila u Bosni i Hercegovini u toku 1990-tih, kao rezultat trijumfa rasističke i ksenofobne ideologije koja je demonizirala one koje je htjela uništiti“.

Ova evropska široka međureligijska inicijativa je započela prošlog prosinca sa prvim skupljanjem Evropskih muslimanskih i židovskih lidera u Brusselsu. Ona se organizirala prema sličnom zajedničkom naporu u USA , organiziranom od Foundation for Ethnic Understanding.

Ko-sponzori sastanka u Brusselsu  su bili: European Jewish Congress, FFEU, Muslim - Jewish conference, the World Council of Muslims for Interfaith relations i World Jewish Congress.

